
JARIDA LA UHAKIKA 
 

I. Habari kuhusu bidhaa 

Mada ya 4: Wajibu wa udongo katika 
uchaguzi wa mbolea 

 
Utangulizi kwa Udongo 
Mimea hukua kwa kufyonza virutubishi kutoka udongoni. Uwezo wao wa kufanya hivi 
unategemea hali asili ya udongo. Kutegemea na ulioko, udongo huwa na mchanga, 
mchangatope, udongo wa mfinyazi na mata ya kaboni. Hali ya udongo hudhamiria 
kuwepo kwa virutubishi vya mmea. Hali ya udongo inaweza kugawanywa katika:  

• Msokotano/umbile asili la udongo 

• Kiwango cha asidi (pH) 
 

Sehemu jenzi za udongo 
Udongo wenyewe ni usioelezeka kwa urahisi. Udongo sio tu mkusanyiko wa madini. 
Udongo wa kadiri huwa na sehemu jenzi nne za kimsingi:  

1. Madini: Huchangia asilimia 45 ya udongo na ndio nyenzo gumu/imara ya 
udongo. Udongo huwa na madini mbali mbali kwa hali ilio gumu/imara kama 
mchanga, mchangatope, udongo wa mfinyazi, kito/mawe, metali, almasi na 
kadhalika. 

2. Hewa: Asilimia 25 ya udongo 
3. Maji: Asilimia 25 ya udongo 
4. Mata ya kaboni Huchangia hadi asilimia 5 ya udongo na hujumuisha 

viumbehai, mizizi na mboji. 
 
Msokotano/umbile asili tofauti la udongo 
Msokotano/umbile asili la udongo huathiri vile virutubishi na maji hushikiliwa 
udongoni. Msokotano/umbile asili la udongo humaanisha kiasi cha madini udongoni. 
Zimegawanywa katika makundi matatu makuu:  

1. Mchanga: Mchanga ni kwatzi (quartz) kwa msingi. Hauna virutubishi na 
hauwezi kuhifadhi virutubishi. 

2. Mchangatope: Vishirikishi/chembe za mchangatope ni vidogo kuliko vya 
mchanga lakini bado ni kwatzi (quartz) kwa msingi. Pia hauna virutubishi na 
hauwezi kuhifadhi virutubishi.  

3. Udongo wa mfinyazi: Ndio ulio na vishirikishi/chembe ndogo sana ambavyo 
vina sehemu ya juu kubwa na vinaweza kufyonza au kunasa virutubishi. 

 
Udongo uliokamilifu huwa na sehemu zinazolingana za mchanga, mchangatope, 
udongo wa mfinyazi na mata ya kaboni.  



 
 
 

  
Kiwango cha uasidi katika udongo (pH) 
Rutuba ya udongo inaathiriwa moja kwa moja na uasidi wa udongo: 

• Virutubishi vya kimsingi na vya upili havipatikani kwa mara nyingi kwenye 
udongo ulio na uasidi (pH) ya chini. 

• Virutubishi vinavyohitajika kwa kiasi kidogo sana kwa mara nyingi havipatikani 
kwenye udongo ulio na uasidi (pH) ya juu. 

 
Kiwango cha asidi katika udongo huamuliwa na kiasi cha kalisi kilichoko udongoni na 
pia aina ya udongo. Tunapima kiwango cha uasidi katika udongo kwa kutumia mizani 
ya kutoka 1 – 14: 
 

• 8-14: Udongo ulio na kiwango juu ya 7 unachukuliwa kama alikali. Udongo ulio 
alikali kwa wakati mwingine huitwa udongo tamu. 

• 7:  pH ya 7 huitwa usioegemea upande wowote (neutral).  

• 1-6: Asidi ni tabia/sifa ya udongo ulio na kiwango cha pH ilio chini ya 7. Udongo 
wa asidi kwa mara nyingi huitwa udongo kali. 

 
            
 
 
 
 
 
 
 
 
 
 
Udongo na kuchagua mbolea  
Unapochagua mbolea, hali ya udongo lazima izingatiwe kwa sababu hali huamua kama 
na kwa kiasi gani mmea utaichukua mbolea. Waweza kupata habari ya kimsingi 
ifuatayo kwa kufanya uchanganuzi wa sampuli ya udongo. 

• Umbile asili la udongo:Ni wa aina ya kimchanga au udongo wa mfinyazi? 

• Kiwango cha pH ya udongo (uasidi). 
 
Upimaji wa udongo 
Uchanganuzi wa sampuli ya udongo ni njia ambayo watu waliohitimu wanapima 
uwepo wa virutubishi vya mmea kwa udongo, uwepo wa virutubishi kwa mmea, na 
kiwango cha pH ya udongo. Manufaa makuu ya uchanganuzi wa sampuli ya udongo ni: 

• Hakutakuwa na haja ya mkulima kubahatisha hali ya udongo. 

• Mkulima anaokoa pesa ambayo ingetumiwa kununua mbolea isiohitajika. 

• Mimea inapata virutubishi sahihi vinavyohitajika kwa mazao ya juu sana. 

• Ukosefu wa virutubishi udongoni unapimwa na hatua kuchukuliwa za kuongeza 
udongoni kiasi kilicho sahihi na kamili. 

 

Alikali yenye nguvu sana 11 na kwenda juu 

Alikali yenye nguvu 10 

Alikali kadiri 9 

Alikali kidogo 8 

Usioegemea upande wowote (Neutral) 7 

Asidi kidogo 6 

Asidi kadiri 5 

Asidi yenye nguvu 4 

Asidi yenye nguvu sana 3 na kwenda chini 



 
 
 

Kipimo rahisi cha kuamua aina ya udongo 
Ili kutambua aina ya udongo, chukua sehemu ya udongo na uloweshe na maji. Halafu 
ubingirishe mikononi ili uwe kama soseji na ukunje soseji ili kutengeneza duara.  

• Udongo wa mfinyazi utatengeneza duara bila kuvunjika au kupata ufa. 

• Udongo tifutifu wenye rutuba (mchanganyiko wa mchanga, mchangatope na 
udongo wa mfanyizi) utapata ufa kabla ya kutengeneza duara nzima. 

• Udongo wa mchanga utatiririka tu kati kati mwa vidole 
 
 

 
 
 
 



 
 
 

MAELEZO YA ZIADA 
 

I. Habari kuhusu bidhaa 

Mada ya 4: Wajibu wa udongo katika 
uchaguzi wa mbolea 

 
Ni nini wakulima wanahitaji ili kupima udongo? 
Wakulima wanapobainisha virutubishi vya mmea vilivyomo mashambani mwao, 
matumizi ya mbolea kidogo au nyingi yatatokea. Matumizi ya mbolea iliozidi kiasi 
huenda ikabadilisha pH ya udongo na kusababisha mmea kutoweza kutumia baadhi ya 
virutubishi udongoni. Kwa upande mwingine, kutumia kiasi kidogo kutasababisha 
kutokua na virutubishi vya mmea vya kutosha. Mimea isiokuwa na virutubishi vya 
kutosha itakua pole pole na kuzalisha matunda na mbegu duni. 
 
Uchanganuzi wa sampuli ya udongo ndio njia pekee ya kupata habari sahihi. 
Uchanganuzi wa sampuli ya udongo kwa kawaida hujumuisha:  

• Aina ya udongo 

• Ukosefu wa virutubishi 

• Kiwango cha pH 

• Kuwepo kwa metali nzito yoyote katika udongo. 
 
Ni wakati upi ulio bora kwa kuchukua sampuli ya udongo? 
Sampuli ya udongo yafaa ichukuliwe majuma machache kabla msimu wa upanzi. 
Lazima kuwe kungalipo muda wa kutosha kuchanganua udongo ili mkulima kuagiza 
mbolea kama iliovyopendekezwa kutokana na uchanganuzi. 
 
Ni sampuli ngapi zinazofaa kuchukuliwa? 
Chukua sampuli tofauti katika kila eneo mbalimbali la upanzi. Pia, inapendekezwa sana 
kwamba sampuli nyingi zichukuliwe kutoka eneo moja kama eneo la upanzi ni kubwa. 
Usizichanganye sampuli za udongo zilizotolea katika maeneo tofauti. 
 
Utunzaji udongo wa kuduma 

• Viumbehai vya udongoni hurudisha virutubishi udongoni na huongeza manufaa 
mengine mengi udongoni. 

• Mata ya kaboni ndio chakula cha viumbehai vilivyo udongoni.  

• Udongo unafaa ukingwe kutokana na mmomonyoko wa udongo. 

• Ukulima unaweza kuharakisha kuoza kwa mata ya kikaboni. 

• Ili kuongeza mata ya kikaboni udongoni, kiwango cha kuyazalisha au 
kuyaongeza lazima kizidi kile cha kuoza/kuharibika. 

 



 
 
 

MWONGOZO 
 

I. Habari kuhusu bidhaa 

Mada ya 4: Wajibu wa udongo katika 
uchaguzi wa mbolea 

 

Vifaa vinavyohitajika: 

 Ubao ulio na makaratasi 

 Markers (1 nyeusi, 1 bluu, 1 kijani, 1 nyekundu) 

 Kadi za rangi (30) 

 Ukanda wa kubandikia 

 Vikombe vitatu 

 Maji, siki na sukari 

 Mifuko ya plastiki: 4 yenye udongo wa mchanga, 4 yenye 
udongo wa mfinyazi, 4 yenye udongo tifitifu wenye rutuba. 

 

Muda unaohitajika: Dakiki 90 

 

Maandalizi:   Makaratasi ya kufungua kurasa yalio na kichwa: Wajibu wa 

udongo katika uchaguzi wa mbolea 

 Kundi la kadi za rangi zilizo na maandishi/maneno: madini, 
hewa, maji, mata ya kikaboni 

 Makaratasi ya kufungua kurasa yalio na maandishi : 
­ Hali ya udongo (Kichwa) 
­ 1-6 Udongo ulio wa asidi (kali) 
­ 7 Udongo usioegemea upande wowote (Neutral) 
­ 8-14 Udongo ulio alikali (tamu) 

 

Mwanzo 

Usikivu: Waulize washiriki ni nini wanafanya wanapotaka kupanda mti. 
Watatoa majibu mbalimbali—kwa mfano, “Chimba shimo 
ardhini/udongoni.” 



 
 
 

Kichwa: Waambie washiriki kichwa huku ukiwaonyesha makaratasi ya 
kufungua kurasa yalio na kichwa: Wajibu wa udongo katika 
uchaguzi wa mbolea. 

Kusadikika: Elezea uzoefu wako kuhusu maswala ya udongo. 

Malengo: Kufafanua vile udongo unaingiliana na lishe la mmea. 

Manufaa: Udongo ni kipengele kimoja kinachoamua aina na kiasi cha 
mbolea kinachohitajika. Kama unafahamu vile udongo 
unaweza kuchangia/kuathiri vipengele hivi, basi utaweza 
kupeana wakulima ushauri bora kwa wakulima.  

Mwelekeo: Katika kipindi hiki, tutaanza kwa kujadili sehemu jenzi za 
udongo, na halafu tuangazie umbile asili mbalimbali ya 
udongo. Hatutajadili namna ya kuweka mbolea shambani kwa 
sasa. 

 

Wasilisho 

Ufafanuzi, Maonyesho, Mazoezi, na Mwongozo: 

1. Waambie washiriki kwamba tumejadili udongo kama chanzo cha virutubishi vya 
mmea katika kipindi kilichotangulia pale ambapo mimea mitatu ilishindana katika 
kupata virutubishi vinavyohitajika kutoka kwa udongo, mata ya kikaboni na 
mbolea.  

2. Gawanya washiriki katika vikundi vitatu. Patia kila kikundi kalamu ya kutia alama 
pamoja na baadhi ya zile kadi za rangi. 

3. Uliza swali hili: Ni zipi sehemu jenzi kuu za udongo? Waambie wazijadili na 
kuandika majibu yao katika kadi hizo. Waambie wandike wazo moja tu kwa kila 
kadi, maandishi yawe makubwa na mazito, na kwa herufi kubwa. Kubali dakika 
tano kwa zoezi hili. 

4. Kiulize kikundi cha kwanza ni ipi sehemu jenzi yao ya kwanza. Zikusanye kadi na 
uzibandike ukutani. Fanya vivyo hivyo kwa kikundi cha pili na cha tatu. Halafu uliza 
kikundi cha kwanza kupeana sehemu jenzi yao ya pili na uikusanye kadi hiyo. Kama 
kadi haieleweki, kiulize kikundi kuifafanua. Kila wakati unapoibandika kadi ukutani, 
rudia yalioandikwa kwenye kadi. Rudia hadi pale kadi zote zitakuwa ukutani. 

5. Waambie washiriki kwamba udongo una sehemu nne: Madini, Hewa, Maji na 
Mata ya kikaboni. Zitie kadi za rangi zilizo na maandishi/maneno haya ukutani. 

6. Viulize vikundi kuweka majibu yao chini ya mojawapo ya vichwa hivi.  Mshiriki 
mmoja au wawili kutoka kila kikundi waweza kuja mbeleni na kuweka zile kadi 
mahali zinapofaa kuwekwa huku wakishauriana na kikundi chao. Waache waweke 
majibu yao mpaka kadi zote angalau ziwe chini ya mojawapo ya vichwa.  

7. Waambie washiriki kwamba umbile asili la udongo lina wajibu muhimu sana katika 
lishe la mmea. Umbile asili linamaanisha ukubwa wa chembe za mata yabisi ya 



 
 
 

kikaboni yalio udongoni. Hi mata yabisi yaweza kugawanywa katika aina tatu: 
mchanga, mchangatope, na udongo wa mfinyazi. 

8. Waulize washiriki ni kwa nini umbile asili la udongo ni muhimu. Waongoze kufikia 
majibu kama: 

• Umbile asili husaidia udongo kuhifadhi maji. 

•  Umbile asili husaidia udongo kuhifadhi virutubishi vya mmea. 

9. Waambie washiriki kwamba hali inayoitwa uasidi (pH) ya udongo pia ina jukumu 
muhimu sana katika lishe la mmea. PH ni uasidi wa udongo. 

10. Weka vile vikombe vitatu kwa meza: Kikombe kimoja kiwe na kiasi kidogo cha siki, 
kingine na maji masafi na cha tatu na mchanganyiko wa maji na sukari. 

11.  Waulize washiriki watatu wajitolee na kujiunga nawe. Waambie wafunge macho 
na kuonja kilichoko vikombeni. Sasa wafungue macho na kukuambia walichokionja. 
Mmoja atajibu: utamu, mwingine atajibu uchumvi na wa mwisho atasema 
hakukionja chochote.  

12. Waonyeshe makaratasi ya kufungua kurasa yalio na kichwa: Hali ya udongo. Ambia 
kikundi kwamba mimea ina upendeleo kama ni udongo wenye asidi (kali), udongo 
usioegemea upande wowote (hakuna kitu “neutral”) au udongo wenye alikali 
(tamu). Mimea mingine haitakua kwenye udongo ulio na asidi lakini mingine itakua 
kwa udongo huo. Mimea mingi hupendelea udongo usioegemea upande wowote 
(“neutral”). Hali hii ya udongo (asidi, usioegemea upande wowote, alikali) huitwa 
pH. Kadiri ya pH hupimwa kwa mizani ya kipimo 1 – 14.  

13. Waambie washiriki kwamba sasa wamejifunza kuwa msokotano/umbile asili la 
udongo na uasidi (pH) vina jukumu muhimu sana katika lishe la mmea. Njia ya 
pekee ya kutambua hivi vipengele viwili muhimu ni kupitia uchanganuzi wa 
udongo. 

14. Uliza washiriki uchanganuzi wa udongo ni nini? Waongoze kufikia majibu kama: 

• Uchanganuzi wa umbile asili la udongo 

• Uchanganuzi wa ukosefu wa virutubishi udongoni 

• Uchanganuzi wa uasidi (pH) wa udongo 

15. Sema kwamba uchanganuzi mzuri wa udongo waweza tu kufanywa na mtu 
aliyehitimu katika kazi hii. Kuna vifaa vya kufanya uchanganuzi kwa njia ya rahisi 
sokoni. Kama vifaa hivi vipo wanapoishi, waambie mahali wanapoweza kuvinunua 
na bei yake. Hata hivyo, kuna njia rahisi sana ya kuchanganua umbile asili la 
udongo. Onyesha njia rahisi ya kutambua aina ya udongo. Chukua sehemu ya 
udongo na uiloweshe na maji. Biringisha udongo huu mpaka uwe kama soseji 
mikononi mwako na uikunje ili itengeneze duara.  

• Udongo wa mfinyazi utatengeneza duara bila kuvunjika au kupata ufa. 

• Udongo tifutifu wenye rutuba (mchanganyiko wa mchanga, mchangatope na 
udongo wa mfanyizi) utapata ufa kabla ya kutengeneza duara nzima. 

• Udongo wa mchanga utatiririka tu kati kati mwa vidole. 



 
 
 

16. Gawanya washiriki katika vikundi vinne. Patia kila kikundi mifuko mitatu ya plastiki 
ilio na umbile asili tofauti la udongo: moja mchanga, moja udongo tifutifu wenye 
rutuba na moja na udongo wa mfinyazi. 

17. Viache vikundi vifanye uchanganuzi wao vyenyewe. Tembelea kila kikundi ili kuona 
kama vinapata majibu sahihi. Vikundi vyote vikishamaliza uchanganuzi, viulize 
kama zoezi hili lilikuwa ngumu. 

18. Viambie vikundi kwamba vinaweza kufanya uchanganuzi huu rahisi na wateja wao 
ili kuwapa ushauri bora kuhusu aina na kiasi cha mbolea ya kutumiwa. 

 

Malizia  

Muhtasari: Toa muhtasari kwamba mimea inahitaji udongo ili kukua. 
Umbile asili na uasidi (pH) wa udongo ni muhimu sana: Umbile 
asili = Udongo wa mfinyazi/ Udongo tifutifu wenye rutuba/ 
Mchanga na uasidi (pH) = Asidi/ “Neutral”/ Alikali.   

Maswali: Uliza kama kuna yeyote aliye na swali au maoni.  

Tathmini: Waulize washiriki wataje aina tatu za udongo. Waulize ni kwa 
nini udongo tifutifu wenye rutuba ni bora kushinda mchanga. 
Waulize pH ni nini? Waulize vipimo vitatu vya pH. Waulize vitu 
vitatu ambavyo uchanganuzi wa udongo huonyesha. 

Hatua fuatilizi:  Katika kipindi hiki, tumejifunza kuhusu wajibu wa udongo 
katika lishe la mmea na uchaguzi wa mbolea. Katika kipindi 
kifuatacho tutajifunza matumizi ya mbolea kwa njia ilio sahihi. 

 

Sambaza makaratasi ya taarifa ya maelezo kwa washiriki wote. 

 


